
ԵՏՀ շրջանակներում «Կինո և տեսաֆիլմերի արտադրության և տարածման հետ կապված ծառայությունների, ինչպես նաև տեսաֆիլմերի ցուցադրման ծառայությունների ոլորտում վարչական համագործակցության մասին համաձայնագրի (այսուհետ՝ Համաձայնագիր) նպատակն է ստեղծել  կողմերի միջև վարչական համագործակցության լրացուցիչ գործիք՝ Եվրասիական տնտեսական միության կինո- և տեսաֆիլմերի արտադրության և տարածման, ինչպես նաև տեսաֆիլմերի ցուցադրման հետ կապված ծառայությունների միասնական շուկայի գործունեությունը ապահովելու նպատակով, որը կնպաստի նաև սպառողների, հանրության և պետությունների ​​իրավունքների և օրինական շահերի խախտման կանխարգելմանը:
Համաձայնագրի կողմեր կհանդիսանան ԵՏՀ անդամ պետությունների մշակույթի ոլորտում լիազորված համապատասխան գերատեսչությունները՝ Հայաստանի Հանրապետության կրթության, գիտության, մշակույթի և սպորտի նախարարությունը, Բելառուսի Հանրապետության մշակույթի նախարարությունը, Ղազախստանի Հանրապետության մշակույթի և տեղեկատվության նախարարությունը, Ղրղզստանի Հանրապետության մշակույթի, տեղեկատվության, սպորտի և երիտասարդության նախարարությունը և Ռուսաստանի Դաշնության մշակույթի նախարարությունը:
Համաձայնագրի կնքումը բխում է ՀՀ կառավարության 2021 թվականի  օգոստոսի 18-ի N 1363-Ա որոշմամբ հաստատված Հայաստանի Հանրապետության կառավարության ծրագրի «1.1 Արտաքին քաղաքականություն» բաժնի 13-րդ ենթակետից («ԵԱՏՄ-ի շրջանակներում Կառավարությունը շարունակելու է նախաձեռնողական և փոխշահավետ համագործակցության տարբերակների քննարկումները՝ միտված կառույցի ընդեռած հնարավորությունների առավելագույն օգտագործմանը, գործընկերներ երկրների միջև առևտրաշրջանառության ծավալների աճին և կոոպերացիաների զարգացմանը:») և Հայաստանի Հանրապետության կառավարության 2021 թվականի նոյեմբերի 18-ի N 1902-Լ որոշմամբ հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրի «Արտաքին գործերի նախարարություն» բաժնի 4-րդ կետով սահմանված նպատակից («ԱՊՀ, ԵԱՏՄ և այլ բազմակողմ ձևաչափերում փոխշահավետ համագործակցություն:»):
 Ելնելով վերոգրյալից՝ Հայաստանի Հանրապետության կրթության, գիտության, մշակույթի և սպորտի նախարարությունը նպատակահարմար է համարում ԵՏՀ շրջանակներում «Կինո եւ տեսաֆիլմերի արտադրության ու տարածման հետ կապված ծառայությունների, ինչպես նաեւ տեսաֆիլմերի ցուցադրման ծառայությունների ոլորտում վարչական համագործակցության մասին» համաձայնագրի ստորագրումը: 

ՀՀ ԿՐԹՈՒԹՅԱՆ, ԳԻՏՈՒԹՅԱՆ, 
ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐ 
ԺԱՆՆԱ ԱՆԴՐԵԱՍՅԱՆ
